
Skitsofrenia

Realidat perturba

Un realidat perturba

Tur hende konosé momentu ku e ta kere ku e ta tende un stem, turesten niun hende no a yam’é.

Of ta kere ku e ta mira un hende para den sombra, pa despues realisa ku ta un palu. Pero tin hende ta
tende stém i mira kos ku no t'ei pa otro hende, turesten pa nan e kosnan aki ta eksisti realmente. Otro ta
konvensi ku tin hende ta persigui nan of ta kere 100 porshentu ku nan ta bruit di Kristu. Den un estado
asina, e hendenan aki ta bisa kos ku ta kompletamente inkomprendibel pa un otro hende. Nan ta hasi un
impreshon brua i nan ta realmente brug; nan kontakto ku realidat ta seriamente perturba. Hende den un
estado asina ta den un estado di sikésis. Hende den un estado di sikdsis por sufri di skitsofrenia.

Sikosis of skitsofrenia?

No ta tur hende ku ta pasa den un sikésis tin skitsofrenia. Un sikdsis por surgi tambe despues di un
temporada difisil i sofokante den un hende su bida, of por ta konsekuensha di uso di droga of un
depreshon. Ta papia di skitsofrenia ora un hende pasa den un sikésis largu of varios sikosis i no ta
funshona bon den e periodonan entre e sikésisnan. Ora ta papia di skitsofrenia, ta yama e fenébmenonan
ku ta pertenesé na un sikésis e sintomanan positivo di skitsofrenia: nan ta klaramente presente. E
fendmenonan di bahada di funshonamentu yama e sintomanan negativo di skitsofrenia: sierto abilidat of
karakteristika ta ousente.

Sintomanan positivo di skitsofrenia: e sikésis

Durante un sikésis, hendenan ta hasi un impreshon strafio riba nan ambiente. Nan ta hasi i bisa kos sin pia
sin kabes. Ta parse manera nan sintimentunan no ta kuadra ku loke ta pasa rondé di nan. Por ehémpel,
nan por grita hari of yora sin un motibu kla. Esaki ta bin pasobra un hende den un sikdsis ta biba den un
propio realidat. E persona ta mara pensamentu i opservashonnan na sintimentu of komportashonnan ku no
tin berdaderamente di haber ku otro. Informashon di e mundu eksterior no ta drenta bon of den sierto kaso
no ta drenta mes. Normalmente hende ta parti informashon (=impulso) di e mundu eksterior
outomatikamente den informashon importante ku mester keda prosesd, i informashon sin importansha
manera zonidonan i imagennan di fondo. Hende den un sikdsis no por hasi e separashon aki. P’esei nan ta
hafia un sobreddsis na impulso pa proseséa i nan selebro ta hafia di mas pa karga.

Kreensha

Kreensha ta konvikshon of pensamentu ku no ta kuadra ku realidat i den kual e persona ku e imaginashon
mes ta e sentro. Kon sin rason of improbabel ku nan ke ta, e persona ta keda tene na e pensamentunan
aki.

Imaginashon konosi ta imaginashon paranoiko, kaminda hendenan ta kere ku tin hende ta persigui of
purba di venena nan of ku nan ta viktima di un kdomplot kaminda nan pensamentu ta ser kapta.
Imaginashon di identidat tambe ta basta konosi. Hendenan ku ta sufri di esaki ta kere por ehémpel ku nan
ta un embahador di Dios of presidente di Estadonan Uni.

Un persona ku imaginashon relashonal por kere ku sierto akontesimentu manera mensahenan na
televishon of radio ta spesialmente intenshona p’e.




Halusinashon

Hende ku ta halusina ta tende, mira, sinti, pruf of hole kos ku solamente pa nan ta realidat. Tende stem ta
pasa mas frekuente. Tin hende e stéemnan ta duna komentario riba tur kos of konseho, tin otro e stemnan
aki ta duna enkargonan (peligroso).

Den algun kaso, hendenan ta sinti tur sorto di kos na of den nan kurpa. Por ehempel ku tin un man invisibel
ku ta pusha nan manda patras, of ku tin un kolebra ta lora den nan barika.

Pensamentu brua

Den un sikésis pensamentu ta bai muchu lihé, muchu poko poko of e ta bai kaétiko.

E pensamentunan ta inkoherente i difisil pa kontrola. E persona sikétiko ta bai papia i reakshoné di otro
manera i tin difikultat pa komprondé otro hende. E muhé of homber konserni ta papia bai gol, ta bula di un
kos pa otro of ta ripiti eksaktamente e palabranan di un otro

Sintomanan negativo di skitsofrenia

Hende ku skitsofrenia ta funshoné sosialmente i sikikamente ménos bon den e periodo entre e sikosisnan.
Ta parse manera han tin poko energia i han ta demostra tiki emoshon.

Nan ta deskuid&d nan mes, nan trabou i nan kontaktonan sosial. Pa nan ambiente nan ta difisil pa aserka, i
no ta semper nan ta komprondé situashonnan sosial i sefialnan mes un bon. Nan ta sinti nan mes bashi i
deprimi.

Nan no por konsentra bon i difisiimente por tuma desishon

Sefalnan di skitsofrenia na kaminda

Un sikdsis hopi bia ta keda presedé dor di stres i ta kuminsa generalmente ku sintomanan leve. Despues
ta bin na kla ku den hopi kaso ya tabatin indikashonnan (forboder). Un sikésis na kaminda ta bin dilanti
hopi bia den forma di un tendensia di buska isolashon, komportashon skiu i di miedu, problema ku
konsentrashon, prestashon redusi na skol of trabou, un preferensha pa brueria, mistisismo, asuntunan
paranormal, religion of filosofia, i problema ku kontaktonan sosial. Dor ku e sintomanan aki por ta konta pa
e edat of e persona mes, hendenan den besindario no ta pensa mesora riba skitsofrenia. Mas bien nan ta
kalifika un persona komo “straio”. P’esei por dura largu promé ku diagnostika. Un sikésis por presenta
direpente tambe.

E sintomanan por hasi un hende dje angustioso, agresivo of depresivo, ku ta surgi peliger pa e persona
mes of su ambiente. Durante un sikosis e persona por isola su mes di mundu eksterior of laga kurpa bai i
bira desnutri i sushi. E or'ei atmishon den un hospital sikiatriko por ta nesesario.

Malentendementu

Tokante skitsofrenia ta eksisti tur sorto di malentendimentu i prehuisio. Asina, hende ku skitsofrenia lo tin
mas ku un personalidat. Esaki no ta asina! E eror aki a origina dor ku skitsofrenia, di origen un palabra
griego, ta nifik4 alma isplet. Tambe persistente ta e pensamentu ku skitsofrenia ta resultado di e manera
den kual mayornan, i prinsipalmente e mama, ta anda ku nan yunan. Esaki tampoko no ta kuadra!
Skitsofrenia no ta keda kouséa dor di situashonnan den famia of sirkunstansianan sosial, pero ta pa gran
parti hereditario. Por ultimo, un di e prehuisionan hopi tendé ta ku hende ku skitsofrenia ta peligroso. Pero
hendenan ku skitsofrenia no ta mas bia agresivo ku e siudadano promedio

Informashon general tokante skitsofrenia

Predisposishon ta e kousa di mas importante di skitsofrenia. Predisposishon ta keda por parte determina
dor di faktornan hereditario: skitsofrenia ta manisfesta su mes mas tantu den sierto famia.

Base di e malesa probabelmente ta un estorbo den desaroyo di e selebro ku ya ta tuma luga promé ku e di
seis luna di embaraso. Serka hende ku skitsofrenia a hafia defektonan den e struktura di sierto parti di
selebro i den materia di sefial intraserebral. Eseinan ta pone ku e prosesamentu di informashon for di e
mundu eksterior no ta kana optimal.




Faktornan sikiko i sosial tambe ta determind si e predisposishon of vulnerabilidat pa skitsofrenia aki ta
manifesta di bérdat. Susesonan impaktante manera fayesimentu di un ser keri, relashon kibra, kambio di
kas, problema na trabou, transishon di pubertat pa adolesensia, por provoka e malesa. Hende ku
skitsofrenia no por anda bon ku kambionan i strés. Uso di droga manera mariwana, hasj, XTC, kokaina i
amfetamina, tambe por provok& un sikésis of skitsofrenia serka hende ku tin e predisposishon pa esaki.

Un problema di salt hopi frekuente

Skitsofrenia no ta un raridat. Mundialmente 1 den 100 hende kualke dia den nan bida ta hafia skitsofrenia.
E malesa generalmente ta bin na kla entre 16 pa 30 afia. E sintomanan ta varia di persona pa persona.
Skitsofrenia ta bin dilanti mes tantu serka hende homber ku serka hende muhé, pero ta afekta hende
homber na edat promedio mas hében.

Skitsofrenia ta mishi ku hopi hende. No ta algu di tin bergwensa di dje of di skonde.

No sinta warda

Skitsofrenia tin konsekuensianan drastiko, tantu pa e pashent komo pa su ambiente. Un 10 porshento di tur
hende ku skitsofrenia, finalmente ta mata su kurpa. Pasa den un sikdsis ta un eksperensia solitario,
spantoso i aplastante. Nada no ta familiar of sigur mas. Pensamentu, stém i imagennan ta sigui
kontinuamente un tras di otro.

Asimila un sikésis ta kosta hopi tempu. Tin ku restourd e dafio sufri, i meskos ta konta pa e kontaktonan
sosial di anterior. Hopi hende ta ripard ku despues di un sikésis, permanentemente nan por ménos ku
promé.

Traha of studia manera semper, hopi bia no ta logra mas. Mantené kontaktonan sosial 6f un relashon
tambe ta difisil. Un hende ku ta sufri di skitsofrenia pues tin ku ahusta su deseonan i espektativa pa futuro
bastante.

Ku remedi i tratamentu ta logra hopi bia pa hafia e malesa bou di kontrdl i sifia hasi uso di e kapasidat i
posibilidatnan ku a sobra. Kontakto ku hende ku a pasa den mesun kos i kuido propio tambe ta hopi
importante den esei.

Skitsofrenia no ta kurabel, pero generalmente si bon tratabel. Mas trempan tratamentu kuminsa, mas mihé
e resultadonan spera.

Tepnan pa hende ku skitsofrenia

e Trata na biba regular i soru pa sufisiente struktura den dia i sofio.

e Buska un ambiente ku poko tenshon i sifia anda ku stres.

e Semper usa e remedinan preskribi na un momentu fiho.

e Sifia rekonosé e faktornan ku ta provoka un sikésis i e sefialnan di un sikésis nobo.

e Buska yudansa na tempu ora bo sinti ku kosnan ta pinta di bai robes.

e Buska un hende ku bo ta konfia i ku ken bo por komparti bo eksperensianan i sintimentu.

e Traha un “plan di emergensia” huntu ku esnan rondé di bo i e profeshonal bou di kende su tratamentu
bo ta, kon anda den kaso di un sikdsis nobo of krisis.




Tepnan pa esnan rondo di e pashént

e Atverti e persona den un fase trempan si bo ta mira sefialnan di un sikdsis nobo i stimul’é pa buska
yudansa.

¢ No purba di deskarta e imaginashon i halusinashonnan durante un sikésis. Pa e persona konserni,
esakinan ta e realidat. Trata na saka af6 kiko e persona ta sinti i pensa.

e Den e kontakto, indika bo sentimentu i limitenan. Ser franko i kla.

¢ Yuda na mantené e ambiente trankil i stabil, pero tene kuidou ku kuido di mas i trata hende manera
mucha chiki.

e Tuma tempu tambe pa bo mes, bo amistatnan i hobinan.
e Buska mas informashon tokante skitsofrenia, na biblioteka, libreria of riba internét.

e Buska sosten bo mes, si dado kaso e karga ta bira di mas.

Terapia ta yuda

Remedi ta hunga un rol importante den tratamentu di skitsofrenia. Ta importante pa kombina e uso di
remedi aki ku terapia di kombersashon i kontakto ku hende ku a pasa den meskos. Un persona ku a yega
di hafia un sikésis un bia, tin 70 porshento chéns pa hafia un siguiente sikosis denter di un afia si e stop di
usa remedi. Ku remedi, tratamentu adishonal i sosten, por redusi e chens aki te ku 15 porshento. Terapia
di kombersashon, manera siko-edukashon, ta kontribui na un redukshon di sintoma, mih6é noshon di e
malesa, na rekonosé tempran di e sefialnan i kombatimentu di sikdsis nobo i na uso korekto di remedi.
Treinen di abilidat sosial ta yuda mehora e funshonamentu sosial. Rehabilitashon laboral despues por yuda
hafia i mantené trabou adapta. Kontakto ku hende ku a pasa den meskos por yuda e pashénti su
ambiente asepta i sifia dil ku e malesa.

Remedi

Antisikétika por redusi un sikésis. Nan ta yuda pensa mas kla i frena imaginashon i halusinashonnan.
Tambe nan ta redusi e ‘sintomanan negativo’ manera ousensia i inaksesibilidat.

Despues di un promé sikoésis, tin ku usa e remedinan por lo ménos dos afa. Si e diagnésis a resulta
skitsofrenia, ta fuertemente rekomenda pa sigui usa e remedinan pa semper, tambe ora e pashént ta sinti
su mes mihé, pa motibu di e chéns grandi di un siguiente sikésis. Generalmente ta dura un par di siman
promé ku e efekto di e remedinan bira riparabel. Pa logra un bon efekto, tin ku tuma e remedinan ku gran
regularidat. Serka 10 pa 30 porshento di hende, antisikétika no ta duna of ta duna insufisiente resultado.
Antisikoétika por tin efekto sekundario ku ta varia di persona pa persona. Ta importante pa, huntu ku bo
dokter, buska e remedi mas adekua. E efektonan sekundario mas frekuente ta: problema ku moveshon,
inkietut fisiko, oumento di peso, nivelashon di sintimentu i problema seksual. E antisikétika nobo tin otro
efektonan sekundario, pero di baina ta kousa problema di moveshon.

Informashon | yudansa

Si bo ta preokupa pa bo mes of un hende den bo serkania i bo ta rekonosé algun di e sintomanan deskribi,
lo ta bon pa papia esaki ku e dokter di kas. E kisas lo referi bo na un instansha pa kuido di salt mental
manera Klinika Capriles of PSI/Skuchami

Durante un sikdsis tin bia atmishon den un hospital sikiatriko ta nesesario. Den deliberashon ku e pashent,
e dokter di kas i/o sikiater, ta disidi tokante atmishon. Den situashon di krisis, bo dokter di kas lo tuma
kontakto ku e servisio di krisis.

Pa mas informashon bo por tuma semper kontakto ku Poliklinika di Klinika Capriles, na 737-4022. Nos ora
di ofisina ta djaluna pa djabierné di 07:30 — 12:00, i 13:30 — 17:00 (djabiérne 16:30)




Wepsaitnan util

e www.anoiksis.nl. Anoiksis, asosiashon di hende skitsofréniko i kronikamente sikétiko. Pa kontakto ku
hende ku ta pasa den mesun kos (ulandes)

e www.ypsilon.org. Ypsilon, asosiashon pa famia di hende ku skitsofrenia of un sikésis. (ulandes)

e www.labyrint-in-perspectief.nl, organisashon pa yudansa propio di i pa famia di pashént sikiatriko
(ulandes)

e www. schizofrenieplein.nl of www.psychoseplein.nl (ulandes)

e Www.nimh.nih.gov/health/topics/schizophrenia/index.shtml (inglés i spafid)

e Www.psicologia-online.com (spafio)

E historia di Gino

Na edat di 18 afia, Gino, komo uniko den su ruman hombernan, ta bai studia na universidat. E tempu ei e
ta alegre i sosial, tin bon kontakto ku su kompafieronan di estudio i un relashon sera ku su amiga Mery. Na
prinsipio e estudio ta kana bon.

Despues di 2 afia, ta kuminsa bai atras ku Gino. E no ta bai kolezje mas i e ta hui pa su amigunan. E ta
akusa Mery di ta korta su orea. Ni maske kon Mery desmenti, Gino sa sigur. Asta na notisia tin sierto
insinuashon riba e echo aki. Reakshonnan di su kompaferonan di kas i hendenan riba kaya tambe ta
mustra esaki. E no por mustra su kara niun kaminda mas! Gino no ta sali su flét di studiante mas. E no ta
kuida su mes mas i ta hasi su amigunan kompletamente desespera. Ora Mery, despues di kibra kabes pa
basta ten, pone un punto tras di nan relashon, Gino ta keda kibra dor di tristesa di amor. Su famia ku ta
kulpa Mery pa tur e problemanan, finalmente ta tres’é bek Korsou. Unabes den su ambiente familiar, di
mes e lo rekupera. Pero kosnan ta bai di otro manera. Gino no ke kome mas: e kuminda ta trata ku rayo-x
e ta bisa. Dia tras di otro e ta sera su kurpa yen miedu den kasita, paso tin hende ta skucha su
pensamentunan. E ta konta historianan kompletamente inkomprendibel di hendenan ku ta busk’é pa nek. E
ta baha di peso visibelmente. Niun hende no ta hafia kontakto mas kuné; e ta sera den su propio mundu.
Ora e situashon bira insoportabel, e dokter di kas ku a keda alarm4, ta yama warda sikiatriko. E sikiater ku
ta bin wak ta konseha pa laga atmiti Gino. Na e klinika ta yega na e diagnéstiko: skitsofrenia

Awor, 2 afia despues, ta bai basta bon ku Gino. E ta usa su remedinan tur dia i ta yuda na kas. E ta kome
salu atrobe i ta sinti su mes sigur. Mery de bes enkuando ta bin hasi bishita. Nan ta bon amigu awor.

E informashon aki ta basa riba e foyeto “Schizofrenie’di “Fonds Psychische Gezondheid” kual e keda skibi
den koperashon ku profeshonalnan den kuido mental, i organisashonnan di pashent i famia.

